ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
____ _______________ 2014 թիվ ____-Ն

ՄԱՐՏԱԿԱՆ ԳՈՐԾՈՂՈՒԹՅՈՒՆՆԵՐԻ ՀԵՏԵՎԱՆՔՈՎ ՉՕԳՏԱԳՈՐԾՎՈՂ ՀՈՂԱՏԱՐԱԾՔՆԵՐ ՈՒՆԵՑՈՂ ԱՅՆ ՍԱՀՄԱՆԱՄԵՐՁ ԳՅՈՒՂԱԿԱՆ ՀԱՄԱՅՆՔՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ, ՈՐՏԵՂ ԻՐԱԿԱՆԱՑՎՈՂ ԳՈՐԾՈՒՆԵՈՒԹՅՈՒՆԸ ԱԶԱՏՎՈՒՄ Է ՀԱՐԿԵՐԻՑ

Հիմք ընդունելով «Սահմանամերձ գյուղական համայնքներում իրականացվող գործունեությունը հարկերից ազատելու մասին Հայաստանի Հանրապետության օրենքի 1-ին հոդվածը` Հայաստանի Հանրապետության կառավարությունը որոշում է.
1. Հաստատել մարտական գործողությունների հետևանքով չօգտագործվող հողատարածքներ ունեցող այն սահմանամերձ գյուղական համայնքների ցանկը, որտեղ իրականացվող գործունեությունը ազատվում է հարկերից` համաձայն հավելվածի:
2. Սույն որոշումն ուժի մեջ է մտնում 2015 թվականի հունվարի 1-ից:


Հավելված
ՀՀ կառավարության 2014 թվականի
_______________  ____ N ____-Ն որոշման



ՑԱՆԿ
ՄԱՐՏԱԿԱՆ ԳՈՐԾՈՂՈՒԹՅՈՒՆՆԵՐԻ ՀԵՏԵՎԱՆՔՈՎ ՉՕԳՏԱԳՈՐԾՎՈՂ ՀՈՂԱՏԱՐԱԾՔՆԵՐ ՈՒՆԵՑՈՂ ԱՅՆ ՍԱՀՄԱՆԱՄԵՐՁ ԳՅՈՒՂԱԿԱՆ ՀԱՄԱՅՆՔՆԵՐԻ, ՈՐՏԵՂ ԻՐԱԿԱՆԱՑՎՈՂ ԳՈՐԾՈՒՆԵՈՒԹՅՈՒՆԸ ԱԶԱՏՎՈՒՄ Է ՀԱՐԿԵՐԻՑ 

Արարատի մարզ
1. Երասխ
Վայոց Ձորի մարզ
2. Խաչիկ
3. Խնձորուտ
4. Սերս
5. Նոր Ազնաբերդ
6. Բարձրունի
Գեղարքունիքի մարզ
7. Վահան
Տավուշի մարզ
8. Ներքին Կարմիր աղբյուր
9. Ոսկեվան
10. Չորաթան
11. Կողբ
12. Վազաշեն
13. Բերքաբեր
14. Չինարի
15. Արծվաբերդ
16. Ծաղկավան Իջևանի շրջան
17. Մոսեսգեղ
18. Դովեղ
19. Պառավաքար
20. Բերդավան
21. Բարեկամավան
22. Կոթի
23. Բաղանիս
24. Սարիգյուղ
25. Այգեձոր
26. Կիրանց
27. Այգեպար
28. Սևքար
29. Այգեհովիտ
30.Ոսկեպար
31. Վերին Կարմիր աղբյուր

Հիմնավորում
«Մարտական գործողությունների հետևանքով չօգտագործվող հողատարածքներ ունեցող այն սահմանամերձ գյուղական համայնքների ցանկը հաստատելու մասին, որտեղ իրականացվող գործունեությունը ազատվում է հարկերից ՀՀ կառավարության որոշման նախագծի վերաբերյալ


1. Իրավական ակտի անհրաժեշտությունը (նպատակը). Նախագծի նպատակը «Սահմանամերձ գյուղական համայնքներում իրականացվող գործունեությունը հարկերից ազատելու մասին ՀՀ օրենքի կիրարկումն ապահովելն է: 
1. Կարգավորման հարաբերությունների ներկա վիճակը և առկա խնդիրները. 2015 թվականի հունվարի 1-ից ուժի մեջ է մտնելու «Սահմանամերձ գյուղական համայնքներում իրականացվող գործունեությունը հարկերից ազատելու մասին ՀՀ օրենքը, որի համաձայն, Հայաստանի Հանրապետության կառավարության կողմից հաստատված ցանկում ներառված՝ մարտական գործողությունների հետևանքով չօգտագործվող հողատարածքներ ունեցող սահմանամերձ գյուղական համայնքներում իրականացվող գործունեությունը ազատվում է հարկերից:
Խնդիրը կայանում է նրանում, որ «Սահմանամերձ գյուղական համայնքներում իրականացվող գործունեությունը հարկերից ազատելու մասին ՀՀ օրենքի կիրառության իմաստով ներկայումս մարտական գործողությունների հետևանքով չօգտագործվող հողատարածքներ ունեցող սահմանամերձ գյուղական համայնքների ցանկ սահմանված չէ:
1. Առկա խնդիրների առաջարկվող լուծումները. Նախագծով առաջարկվում է հաստատել մարտական գործողությունների հետևանքով չօգտագործվող հողատարածքներ ունեցող այն սահմանամերձ գյուղական համայնքների ցանկը, որտեղ իրականացվող գործունեությունը ազատվում է հարկերից:
1.  Կարգավորման առարկան. Նախագծի կարգավորման առարկան սահմանամերձ գյուղական համայքների ցանկն է:
1. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ֆինանսների նախարարության կողմից: 
1. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է սահմանել մարտական գործողությունների հետևանքով չօգտագործվող հողատարածքներ ունեցող այն սահմանամերձ գյուղական համայնքների ցանկը, որտեղ իրականացվող գործունեությունը ազատվում է հարկերից:

Տեղեկանք
«Մարտական գործողությունների հետևանքով չօգտագործվող հողատարածքներ ունեցող այն սահմանամերձ գյուղական համայնքների ցանկը հաստատելու մասին, որտեղ իրականացվող գործունեությունը ազատվում է հարկերից ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Մարտական գործողությունների հետևանքով չօգտագործվող հողատարածքներ ունեցող այն սահմանամերձ գյուղական համայնքների ցանկը հաստատելու մասին, որտեղ իրականացվող գործունեությունը ազատվում է հարկերից ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանա:

Եզրակացություն
«Մարտական գործողությունների հետևանքով չօգտագործվող հողատարածքներ ունեցող այն սահմանամերձ գյուղական համայնքների ցանկը հաստատելու մասին, որտեղ իրականացվող գործունեությունը ազատվում է հարկերից ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման վերաբերյալ

«Մարտական գործողությունների հետևանքով չօգտագործվող հողատարածքներ ունեցող այն սահմանամերձ գյուղական համայնքների ցանկը հաստատելու մասին, որտեղ իրականացվող գործունեությունը ազատվում է հարկերից ՀՀ կառավարության որոշման նախագծի ընդունմամբ պետական եկամուտների նվազեցում կամ ծախսերի ավելացում տեղի չի ունենա:

ԱՄՓՈՓԱԹԵՐԹ
«Մարտական գործողությունների հետևանքով չօգտագործվող հողատարածքներ ունեցող այն սահմանամերձ գյուղական համայնքների ցանկը հաստատելու մասին, որտեղ իրականացվող գործունեությունը ազատվում է հարկերից ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ


	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության էկոնոմիկայի նախարարություն
15.12.2014թ.
թիվ 01/14.1.2/7832-14
	Դիտողություններ և առաջարկություններ չկան:
	
	

	Հայաստանի Հանրապետության տարածքային կառավարման և արտակարգ իրավիճակների նախարարություն
12.12.2014թ.
թիվ 01/15/6735-14
	«Սահմանամերձ համայնքների սոցիալական աջակցության մասին» ՀՀ օրենքի կիրարկումն ապահովելու նպատակով՝ ներկայումս ՀՀ տարածքային կառավարման և արտակարգ իրավիճակների նախարարության կողմից մշակվում է «Հայաստանի Հանրապետության սահմանամերձ համայնքների բնակչությանը տրվող սոցիալական աջակցության մասին» ՀՀ կառավարության որոշման նախագիծ, որով տրամադրվելիք սոցիալական աջակցության ընթացակարգերի և չափաքանակների հետ համատեղ նախատեսվում է սահմանել աջակցություն ստացող համայնքների ցանկ: Նախատեսվում է աջակցությունը տրամադրել այն համայնքներին, որոնց ՀՀ կառավարության 2014 թվականի մարտի 27 N 338-Ա որոշմամբ արդեն իսկ ցուցաբերվել է աջակցություն՝ ոռոգման ջրի վարձավճարների մասնակի և հողի հարկի փոխհատուցման տեսքով: Ի տարբերություն ՀՀ ֆինանսների նախարարության կողմից ներկայացված ցանկի` այստեղ ներառված են նաև Ճամբարակ քաղաքային և Վերին Կարմիր Աղբյուր գյուղական համայնքները: 
Հաշվի առնելով այն հանգամանքը, որ նշված օրինագծերը վերաբերում են սահմանամերձ համայնքների նույն խմբին, առաջարկվում է ցանկերը համապատասխանեցնել իրար՝ հիմքում ունենալով ՀՀ կառավարության 2014 թվականի մարտի 27 N 338-Ա որոշմամբ հաստատված ցանկը:
	Ընդունվել է մասնակի:
	«Սահմանամերձ գյուղական համայնքներում իրականացվող գործունեությունը հարկերից ազատելու մասին» ՀՀ օրենքով նախատեսվում է հարկերից ազատել միայն ՀՀ կառավարության կողմից հաստատված ցանկում ներառված՝ մարտական գործողությունների հետևանքով չօգտագործվող հողատարածքներ ունեցող սահմանամերձ գյուղական համայնքներում իրականացվող գործունեությունը:
Հաշվի առնելով վերոգրյալը` Ճամբարակ քաղաքային համայնքը չի ներառվել վերոնշյալ ցանկում:





